
முயற்சி




சிலந்தி வலையைப் பாருங்கள்!
சின்னஞ் சிறிய பூச்சியே! 

வளைந்து வளைந்து புதுமையாய்
வட்ட வலையைப் பின்னுமே!


தேனீக் கூட்டைப் பாருங்கள்!
திறமை யோடு ஒற்றுமை 

பேணி, வீட்டைக் கட்டுமே!
பெரிய முயற்சி வேண்டுமே!


எறும்புப் புற்றைப் பாருங்கள்!
எள்ளைப் போன்ற எறும்புகள் 

அருமை யான முயற்சியால்
அழகுப் புற்றைச் செய்தன!


குருவிக் கூட்டைப் பாருங்கள்!
குடுக்கை போன்று பின்னியே,

விரைவில் கட்டி முடிக்குமே!
வேண்டும் முயற்சி என்றுமே!

